ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
N - Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՕԳՈՍՏՈՍԻ 13-Ի ԹԻՎ 1332-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածը` Հայաստանի Հանրապետության կառավարությունը      ո ր ո շ ու մ     է.
1.Հայաստանի Հանրապետության կառավարության 2020 թվականի օգոստոսի 13-ի «Գերակա ոլորտում իրականացվող ներդրումային ծրագրի շրջանակներում ներմուծված (ներմուծվող) տեխնոլոգիական սարքավորումները, դրանց բաղկացուցիչ ու համալրող մասերը, հումքը և (կամ) նյութերը ներմուծման մաքսատուրքից ազատելու արտոնությունից օգտվելու համար «ԲԱԱՄ ՎԵՆՏՉՐ ԿԱՊԻՏԱԼ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» N 1332-Ա որոշման հավելվածում կատարել հետևյալ լրացումները և փոփոխությունը
1) հավելվածը 8-րդ կետից հետո լրացնել հետևյալ բովանդակությամբ՝ նոր 9-12-րդ կետերով

	9.
	6914900000 
	Պիեզոէլեկտրական կերամիկական մատանի
	Ուլտրասոնիկ եռակցող սարքերի անխափան աշխատանքն ապահովելու համար
	 կգ 
	125
	Չինաստան
	13 337 500

	10․
	8412310009 
	Պնևմատիկ սարք՝ ցիլինդր
	Ականջին ամրացվող ռեզինի եռակցում կատարող ուլտրասոնիկ սարքի՝ օդով աշխատող դետալ
	հատ
	160
	Չինաստան
	5 121 600

	11․
	7616999008
	Horn Ալյումին
	Ուլտրասոնիկ եռակցող սարքի մակերևույթ, որի վրա իրականացվում է հումքի եռակցում
	կգ
	64,6
	Չինաստան
	2 667 500

	12․
	7326199009
	Horn մետաղ
	Ուլտրասոնիկ եռակցող սարքի մակերևույթ, որի վրա իրականացվում է հումքի եռակցում
	կգ
	102
	Չինաստան
	2 667 500

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՕԳՈՍՏՈՍԻ 13-Ի ԹԻՎ 1332-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ (ԱՅՍՈՒՀԵՏ` ՈՐՈՇՈՒՄ) ԸՆԴՈՒՆՄԱՆ 

1. Անհրաժեշտությունը
Սույն որոշման նախագծի մշակումը պայմանավորված է «ԲԱԱՄ ՎԵՆՏՉՐ ԿԱՊԻՏԱԼ» սահմանափակ պատասխանատվությամբ ընկերության կողմից գերակա ոլորտում իրականացվող ներդրումային ծրագրի իրականացումն ապահովելու անհրաժեշտությամբ:
1. Ընթացիկ իրավիճակը և խնդիրները
Հայաստանի Հանրապետության կառավարության 2020 թվականի օգոստոսի 13-ի N 1332-Ա որոշմամբ բավարարվել էր գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը ներմուծման մաքսատուրքից ազատման արտոնությունից օգտվելու համար «ԲԱԱՄ ՎԵՆՏՉՐ ԿԱՊԻՏԱԼ» սահմանափակ պատասխանատվությամբ ընկերության կողմից ներկայացված հայտը: 
 «ԲԱԱՄ ՎԵՆՏՉՐ ԿԱՊԻՏԱԼ» ՍՊԸ ներմուծել է հումք՝ բժշկական դիմակների արտադրության համար (ք․ Երևան)։ Ընկերությունը հիմնադրվել է 2020 թվականին: 
Ներկայումս անհրաժեշտություն է առաջացել ներմուծել սարքավորումների լրացուցիչ խմբաքանակ՝ առաջիկա արտադրական պրոցեսի բնականոն ընթացքը չխաթարելու համար։
Համաձայն Ընկերության կողմից տրամադրված տեղեկատվության՝ ներդրումային ծրագրի շրջանակներում արդեն իսկ ստեղծվել է 21 նոր աշխատատեղ, արտադրվել ավելի քան 100,000 դիմակ և իրականացվել 200 մլն դրամի ներդրում։
1. Տվյալ բնագավառում իրականացվող քաղաքականությունը
Արտոնության առկայությունը լուրջ խթան կհանդիսանա նոր ներդրումային ծրագրերի իրականացման և որպես հետևանք նոր աշխատատեղերի ստեղծման, ներդրումների ներգրավման, տեղական արտադրության և արտահանման խթանման համար:
1. Կարգավորման նպատակը և բնույթը
Որոշման նպատակն է ապահովել «ԲԱԱՄ ՎԵՆՏՉՐ ԿԱՊԻՏԱԼ» սահմանափակ պատասխանատվությամբ ընկերության կողմից գերակա ոլորտում իրականացվող ներդրումային ծրագրի շրջանակներում Հայաստանի Հանրապետության կառավարության 2020 թվականի օգոստոսի 13-ի N 1332-Ա որոշմամբ սահմանված արտոնության կիրառումը ամբողջ ծավալով:
1. Նախագծի մշակման գործընթացում ներգրավված ինստիտուտները և անձինք
Սույն որոշման նախագիծը պատրաստվել է Հայաստանի Հանրապետության էկոնոմիկայի նախարարության կողմից: 
1. Ակնկալվող արդյունքը
«ԲԱԱՄ ՎԵՆՏՉՐ ԿԱՊԻՏԱԼ» սահմանափակ պատասխանատվությամբ ընկերության կողմից գերակա  ոլորտում իրականացվող  ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը ներմուծման մաքսատուրքից ազատելու արտոնության տրամադրում:
1.  Այլ տեղեկություններ (եթե այդպիսիք առկա են)
        «Հայաստանի Հանրապետության կառավարության 2020 թվականի օգոստոսի 13-ի թիվ 1332-Ա որոշման մեջ լրացումներ և փոփոխություն կատարելու» Հայաստանի Հանրապետության կառավարության որոշման նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                             
ԷԿՈՆՈՄԻԿԱՅԻ ՆԱԽԱՐԱՐ                                          	       ՎԱՀԱՆ ՔԵՐՈԲՅԱՆ
                                     		 

                       




ԱՄՓՈՓԱԹԵՐԹ
«Հայաստանի Հանրապետության կառավարության 2020 թվականի օգոստոսի 13-ի N 1332-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	1. ՀՀ ֆինանսների նախարարություն

	24-03-2021թ.

	
	N 01/2-1/4252-2021

	1. Ցանկի 1-ին և 2-րդ տողերում ներառված՝ ԵԱՏՄ ԱՏԳ ԱԱ ծածկագրերն անհրաժեշտ է ներկայացնել 10 նիշով՝ համապատասխանեցնելով ՀՀ կառավարության 2015 թվականի սեպտեմբերի 17-ի թիվ 1118-Ն որոշմամբ սահմանված պահանջներին, իսկ ԵԱՏՄ ԱՏԳ ԱԱ 8543 70 900 0 ծածկագրին դասվող ապրանքների ներմուծման համար ԵՏՀ 2012 թվականի հուլիսի 16-ի թիվ 54 որոշմամբ սահմանված է 0 տոկոս մաքսատուրքի դրույքաչափ։
	 Ընդունվել է։ Կատարվել են համապատասխան փոփոխություններ։

	2. ՀՀ պետական եկամուտների կոմիտե

	25-03-2021թ. 

	
	N 01/3-2/16724-2021

	1. Դիմումին կից ներկայացված ցանկի ապրանքների նկարագրությունները բավարար չեն ԵՏՄ ԱՏԳ ԱԱ դասակարգման ճշգրտության վերաբերյալ դիրքորոշում ներկայացնելու համար: Միաժամանակ, անհրաժեշտ է ներկայացնել նշված ապրանքների տեխնիկական բնութագրի, չափման միավորի, քանակի, ծագման երկրի և արժեքի վերաբերյալ տեղեկատվություն՝ Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշմամբ սահմանված պահանջներին համապատասխան։
Նույն դիմումի 1-ին և 2-րդ տողերում ներկայացված ԱՏԳ ԱԱ ծածկագրերը անհրաժեշտ է համապատասխանեցնել Եվրասիական տնտեսական հանձնաժողովի խորհրդի 2012 թվականի հուլիսի 16-ի N 54 որոշմամբ հաստատված` արտաքին տնտեսական գործունեության միասնական ապրանքային անվանացանկով սահմանված ԱՏԳ ԱԱ ծածկագրերին։
Միաժամանակ, դիմումին կից ներկայացված ցանկի 5-րդ տողի ապրանքը անհրաժեշտ է հանել ցանկից, քանի որ Եվրասիական տնտեսական հանձնաժողովի խորհրդի 2012 թվականի հուլիսի 16-ի N 54 որոշմամբ նշված ծածկագրին դասվող ապրանքների ներմուծման համար սահմանված է մաքսատուրքի 0% դրույքաչափ։
Հայտնում ենք նաև, որ «ԲԱԱՄ ՎԵՆՏՉՐ ԿԱՊԻՏԱԼ» սահմանափակ պատասխանատվությամբ ընկերությունը (ՀՎՀՀ 02816665, գրանցված 30.10.2019թ.) ըստ ներկայացրած վերջին՝ 2021թ. փետրվար ամսվա եկամտային հարկի և սոցիալական վճարի ամսական հաշվարկի ունի 7 հարկման բազա ունեցող վարձու աշխատողներ, որոնց միջին հարկման բազան կազմում է 286,855 դրամ: Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից ներկայացված չէ տեղեկատվություն, ուստի նշված տեղեկատվությունը հանդիսանում է հարկային գաղտնիք և ենթակա չէ տրամադրման, իսկ 22.03.2021թ. դրությամբ ընկերությունը ունի հարկային մարմնի կողմից վերահսկվող պարտավորություն:

 
	 Ընդունվել է։ Կատարվել են համապատասխան փոփոխություններ։

	3. ՀՀ առողջապահության նախարարություն

	25-03-2021թ.

	
	N ԱԱ/22.1/5771-2021

	1. Դիտողություններ և առաջարկություններ չկան։
	 Ընդունվել է։ 

